Հավելված 1

ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ
«ԿՐԹՈՒԹՅԱՆ ԲԱՐԵԼԱՎՄԱՆ ԾՐԱԳՐԻ ԼՐԱՑՈՒՑԻՉ ՖԻՆԱՆՍԱՎՈՐՈՒՄ» ՎԱՐԿԱՅԻՆ ՀԱՄԱՁԱՅՆԱԳԻՐ
ՏԵԽՆԻԿԱԿԱՆ ԱՌԱՋԱԴՐԱՆՔ
Ուսումնական գործընթացում  «քիմիա» առարկայի գծով լաբորատոր սարքավորումների կիրառման ուղղությամբ ՀՀ Արմավիրի և Արագածոտնի մարզերի հանրակրթական ուսումնական հաստատությունների ուսուցիչների վերապատրաստման գործընթացին վերապատրաստող խորհրդատուին աջակցության իրականացման
I.  ՆԵՐԱԾՈՒԹՅՈՒՆ

 ՀՀ կրթության զարգացման 2011-2015 թթ. պետական ծրագիրն ընդգծում է հետեւյալ  միջոցառումների անհրաժեշտությունը՝ (i)  ապահովել  յուրաքանչյուր երեխայի սովորելու   իրավունքը, (ii) ստեղծել կրթական այնպիսի համակարգ, որն ի վիճակի կլինի բոլորին մատուցել բարձրակարգ կրթություն (iii)  ստեղծել բազմակողմանիորեն զարգացող բուհական կրթություն և գիտահետազոտական համակարգ,  որը կարձագանքի աշխատաշուկայի պահանջներին և (iv) բարձրացնել  կրթության արդյունավետությունը՝ վաղվա աշխատուժին օժտելով   աշխատաշուկային համապատասխան հմտություններով:

2014 թվականին, ի պատասխան կրթության ոլորտում ազգային բարեփոխումների առաջնահերթություններին, Համաշխարհային բանկը Հայաստանի Հանրապետությանը տրամադրել է  աջակցություն Կրթության բարելավման ծրագրի (ԿԲԾ) նախապատրաստման և իրականացման գործում: Ծրագիրը  հաջողությամբ ավարտվել է 2022 թվականի ապրիլին: 

Միևնույն ժամանակ, Հայաստանի կառավարությունը դիմել և ստացել է ծրագրի լրացուցիչ ֆինանսավորում (ԼՖ) և 22,6 միլիոն եվրոյի տրամադրման մասին պայմանագիրը ստորագրվել է 2022 թվականի հունիսի 9-ին։

Լրացուցիչ ֆինանսավորմամբ ԿԲԾ-ի  հիմնական նպատակներն են՝ բարելավել տարրական դպրոց մուտք գործող երեխաների դպրոցական պատրաստվածությունը, բարելավել ավագ դպրոցների ֆիզիկական պայմանները, ապահովել դրանցում կրթական ռեսուրսների առկայությունը և աջակցել Հայաստանի բարձրագույն ուսումնական հաստատություններին՝ ապահովելով կրթության որակն ու համապատասխանությունը:

«Կրթության բարելավման ծրագրի լրացուցիչ ֆինանսավորում» վարկային ծրագիրը բաղկացած է  հետևյալ երեք բաղադրիչներից.

Բաղադրիչ 1: Հանրակրթության որակի բարելավում, որը կազմված է չորս ենթաբաղադրիչներից. 

•
Ենթաբաղադրիչ 1.1: Դպրոցին  երեխաների պատրաստվածության  բարձրացում և կրթության հավասար մեկնարկային հնարավորությունների ապահովում;

•
Ենթաբաղադրիչ 1.2:  Աջակցություն միջնակարգ դպրոցի երրորդ աստիճանի զարգացմանը;

•
Ենթաբաղադրիչ 1.3:  Կրթության համակարգում տվյալների հավաքագրման և առաջընթացի մշտադիտարկման բարելավում;

•
Ենթաբաղադրիչ 1.5:   Հանրակրթական դպրոցների վերազինում:

        Բաղադրիչ 2: Աջակցություն Նորարարությունների մրցակցային հիմնադրամի զարգացմանը:

Բաղադրիչ      3:     Ծրագրի կառավարում, մշտադիտարկում և գնահատում:

«Կրթության բարելավման ծրագրի լրացուցիչ ֆինանսավորում» վարկային ծրագիրը  նպատակ ունի աջակցել ավագ դպրոցներին՝ շենքային պայմանների բարելավման և լրացուցիչ կրթական ռեսուրսների տրամադրման՝  մասնավորապես ավագ դպրոցների հիմնանորոգման և բնական գիտությունների ժամանակակից լաբորատորիաների ստեղծման միջոցով։ԼՖ-ով ԿԲԾ-ն իրականացվում է ՀՀ կրթության, գիտության, մշակույթի և սպորտի նախարարության ենթակայության տակ գործող Կրթական ԼՖ-ով ԿԲԾ-ն իրականացվում է ՀՀ կրթության, գիտության, մշակույթի և սպորտի նախարարության ենթակայության տակ գործող Կրթական Ծրագրերի Կենտրոն Ծրագրերի Իրականացման Գրասենյակի  (ԿԾԿ ԾԻԳ) կողմից:  ԿԾԿ ԾԻԳ-ը պատասխանատու է ԼՖ-ով Ծրագրի իրականացման կառավարման, ինչպես նաև  գնումների, վճարումների,  երաշխիքների կիրառման,  մոնիթորինգի և գնահատման համար:

Հանրակրթական ուսումնական հաստատությունների /այսուհետ՝ դպրոցների/ վերազինումն ու կահավորումը ներկայումս կրթության առաջնահերթություններից է: Դպրոցների մեծ մասում բացակայում են բնագիտական և ինժեներական  լաբորատորիաները, իսկ առկա լաբորատորիաները չեն համապատասխանում ժամանակակից կրթության պահանջներին: Այդ նպատակով առաջնահերթ խնդիր է դպրոցներում ժամանակակից նոր լաբորատորիաների հիմնումը և դրանց նպատակային օգտագործումը ուսումնական գործընթացում։ 

«Կրթության բարելավման ծրագրի լրացուցիչ ֆինանսավորում» վարկային ծրագրի ենթաբաղադրիչներից է «Հանրակրթական դպրոցների վերազինումը» (Ենթաբաղադրիչ 1.5), որի նպատակն է բարելավել հանրակրթական դպրոցների ուսուցման և ուսումնառության պայմանները՝ բնագիտական, տեխնոլոգիական, ճարտարագիտական, մաթեմատիկական (ԲՏՃՄ) ոլորտներում: 

Լրացուցիչ ֆինանսավորման շրջանակներում նախատեսվում է շարունակել դպրոցների վերազինումը, մասնավորապես կարիքների գնահատման հիման վրա, շուրջ 200 դպրոցում հիմնել նոր լաբորատորիաներ, որոնք հագեցած կլինեն առարկայական վերանայված ծրագրերին և չափորոշիչներին համապատասխանող ժամանակակից բնագիտական և ինժեներական լաբորատոր սարքավորումներով, նյութերով և գույքով, ինչպես նաև անհրաժեշտ համակարգչային սարքավորումներով, որոնք էլ առավել արդյունավետ կդարձնեն լաբորատորիաներում դասավանդման ժամանակակից մեթոդաբանությունների կիրառումը:

     Նախատեսվում է ուսումնական գործընթացում լաբորատոր սարքավորումների կիրառման արդյունավետությունը բարձրացնելու նպատակով առնվազն 1000 ուսուցչի՝ յուրաքանչյուր դպրոցից հինգ («քիմիա», «կենսաբանություն», «ֆիզիկա», «աշխարհագրություն» և «թվային գրագիտություն և համակարգչային գիտություն») վերապատրաստում, որի նպատակով կմշակվեն ուսուցիչների վերապատրաստման մոդուլներ, կստեղծվեն դասապրոցեսում լաբորատոր սարքավորումների շահագործման, ընթացիկ սպասարկման և կիրառման ուղեցույցներ:

Սարքավորումներին լիարժեք տիրապետելու և դրանք ամբողջությամբ ուսումնական գործընթացում կիրառելու նպատակով վերապատրաստումների գործընթացում վերապատրաստում իրականացնող անհատ խորհրդատուներին աջակցելու  համար նախատեսվում է ներգրավվել անհատ խորհրդատուներ, այսուհետ լաբորանտներ, ովքեր վերապատրաստման ընթացքում կաջակցեն վերապատրաստողներին։  
II. ՆՊԱՏԱԿԸ

Առաջադրանքի նպատակն է` 


վերապատրաստումների միջոցով Արմավիրի և Արագածոտնի մարզերի շուրջ 200 դպրոցներում հիմնած «քիմիա»  առարկայի ժամանակակից լաբորատոր սարքավորումներով, նյութերով և գույքով հագեցած լաբորատորիաների ընձեռած հնարավորությունները ուսումնական գործընթացում արդյունավետ  կիրառելու ուսուցիչների հմտությունների ձեռքբերումը։ 

III․ ԳՈՐԾՈՂՈՒԹՅՈՒՆՆԵՐ ՇՐՋԱՆԱԿԸ

Առաջադրանքի շրջանակում աջակցող խորհրդատուները պետք է իրականացնեն հետևյալ գործողությունները.

Վերապատրաստումների իրականացման ընթացքում

·  Յուրաքանչյուր դասից առաջ և դասի ընթացքում օգնեն վերապատրաստող խորհրդատուներին վերապատրաստման մոդուլին համապատասխան լաբորատոր աշխատանքների, ցուցադրական փորձերի, գործնական աշխատանքների նախապատրաստման և իրականացման գործընթացում ;
· Յուրաքանչյուր դասից հետո ստուգնեն սարքավորումների վիճակը, անհրաժեշտության դեպքում կարգավորեն դրանց աշխատանքը։ 
· Յուրաքանչյուր դասից հետո ստուգեն հաջորդ դասի համար անհրաժեշտ քանակով նյութերի առկայությունը լաբորատորիայում ;
· Խմբային լաբորատոր աշխատանքների, ցուցադրական փորձերի, գործնական աշխատանքների ընթացքում օգնեն վերապատրաստվող ուսուցիչներին փորձերի իրականացման  գործընթացում ;
· Խմբային աշխատանքների ժամանակ հետևեն վերապատրաստվող ուսուցիչներին՝ նրանց կողմից սարքավորումների և նյութերի հատ աշխատելու  անվտանգության կանոնները պահպանելու նպատակով :  

IV. ՀԱՇՎԵՏՎՈՒԹՅՈՒՆՆԵՐ ԵՎ ԱՌԱՔՄԱՆ ԺԱՄԱՆԱԿԱՑՈՒՅՑ
Վերապատրաստումները իրականացվում են նախօրոք տվյալ առարկայի ուսուցիչներից կազմված խմբերով

Խորհրդատուները պետք է․
· Յուրաքանչյուր խմբի վերապատրաստումների ընթացքում աջակցեն վերապատրաստումների իրականացման գործընթացին  ՀՀ Արմավիրի և Արագածոտնի մարզերում,  օգտագործելով ուսուցիչների վերապատրաստման մշակված մոդուլը՝ ծրագիր, ծրագրի իրականացման ժամանակացույց, ուսումնամեթոդական նյութեր՝ լաբորատոր աշխատանքների կատարման ուղեցույց։

· Յուրաքանչյուր խմբի վերապատրաստման ավարտից հետո կազմեն և ԿԾԿ ԾԻԳ ներկայացնեն հաշվետվություն կատարված աշխատանքների վերաբերյալ:

V․ ԱԿՆԿԱԼՎՈՂ ԱՐԴՅՈՒՆՔՆԵՐԸ
· Վերապատրաստված 200 ուսուցիչներ

· Հաշվետվություն  մշակված մոդուլների հիման վրա իրականացրած վերապատրաստումների վերաբերյալ։ 

· Խորհրդատուները հաշվետու են ԿԾԿ ԾԻԳ-ի տնօրենին:

